Hou kontak met die Here!
Preek gelewer in die Gereformeerde Kerk Middelburg-Noord op Sondag 6 Januarie 2008 

Prediker: Dr Francois Kruger

Rigters 13:1-5(5) en 15:13-16:22
Ons kyk vandag na die geskiedenis van Simson.
Ek sou graag saam met u die hyele geskiedenis wou deurlees...
...maar dis 'n hele vier hoofstukke...

...so, ons gaan net belangrike gedeeltes lees.

Kom ons negin met Rigters 13:1-5:

1 Die Israeliete het weer gedoen wat verkeerd is in die oë van die Here, en Hy het hulle veertig jaar lank oorgegee in die mag van die Filistyne. 2  Daar was ‘n man uit Sora uit die stam van Dan. Sy naam was Manoag. Sy vrou was kinderloos. 3  Die Engel van die Here het aan haar verskyn en vir haar gesê: “Jy is nou kinderloos, maar jy sal swanger word en ‘n seun in die wêreld bring. 4  Jy moet jouself goed oppas en nie wyn of bier drink nie en ook nie iets onreins eet nie. 5  Trouens, jy is reeds swanger en jy sal ‘n seun in die wêreld bring. Sy hare mag nie geskeer word nie, want die kind sal van sy geboorte af aan God gewy wees. Hy sal die Israeliete begin red uit die mag van die Filistyne.”
· Simson is gebore na die belofte van God.

· uit 'n vrou wat andersins geen kinders sou hê nie.

· ... 'n WONDERGEBOORTE.

Die engel wat die geboorte aangekondig het, het ook gesê:

Simson moet sy lewe aan die Here wy as 'n Nasireër.

· Nasireërs was mense wat hulle lewe lank diens in die tempel of tabernakel gedoen het:

· hulle het: nooit sterk drank gedrink nie,

· nooit aan die liggaam van 'n dooie geraak nie,

· en nooit hulle hare afgeskeer nie.

Dis hoekom Simson nooit sy hare afgeskeer het nie - nie omdat sy krag in sy hare gesit het nie.

Nou, let op na God se doel met Simson:

Die engel het hierdie belangrike woorde aan Simson se moeder gesê:

En hy sal BEGIN om Israel te verlos uit die hand van die Filistyne.  (Rigt 13:5)

Dit is God se doel met Simson.

God se doel is om met Simson te begin om sy volk te verlos.

Nou gaan ons vandag sien: hoe God begin om sy volk te verlos.

Hier staan dat God sy volk uit die hand van die Filistyne gaan verlos.

Wat beteken dit?
In vers 1 staan dat die Here hulle vir 409 jaar oorgegee het aan die hand van die Filistyne;

...omdat hulle gedoen het wat verkeerd was in die oë van die Here.
En dis waarvan die Here hulle wil verlos:

van 'n verkeerde soort lewe.

Dis waaroor vandag se preek gaan:

Hoe BEGIN die Here om sy volk te verlos van 'n verkeerde lewe?
Die Here dit doen.... (en nou kom die ironie!)

deur beslis nie aan hulle 'n voorbeeld voor te hou van 'n goeie lewenswandel nie:

· Simson was eintlik nie so voorbeeldige mens nie!

· Eintlik was hy 'n man van sonde.

Kyk net bietjie na sy lewe:

Hy trou met 'n Filistynse vrou - 'n heidense vrou. 

1 Op ‘n keer is Simson na Timna toe en daar het hy ‘n vrou gesien. Sy was ‘n Filistynse meisie. 2  Hy het teruggegaan en vir sy ouers vertel: “Ek het ‘n vrou in Timna gesien, ‘n Filistynse meisie. Gaan kry haar vir my as vrou.” 3  Maar sy ouers vra vir hom: “Is daar nie onder jou familie of onder al jou volksgenote ‘n vrou nie dat jy na die heidene, die Filistyne, toe moet gaan om te trou?” Simson het vir sy pa gesê: “Kry haar vir my, want ek hou van haar.” (Rigters 14:1-3)
Op die bruilof wedywer hy met die gaste deur 'n raaisel te vra, waarvan hy geweet het dat hulle nooit die antwoord sal kry nie.

Sy motief was:

· om die gaste minderwaardig te laat voel,

· en om homself te verryk – 

want hulle moes aan hom fyn geweefde klere betaal as hulle nie die antwoord kon kry nie.

En nou weet u hoe die verhaal verder verloop het:

· Simson buig toe onder die liefdeswoorde van sy vrou,

· en vertel aan haar die antwoord - en sy vertel dit aan die gaste.

· En toe moes Simson aan elke man 'n stel fyn geweefde klere betaal.

Maar kyk wat doen Simson:

hy dink niks daarvan om 30 man te vermoor,

· en hulle klere te steel nie – 

· en so sy skuld te betaal nie.

En so kan mens aangaan:

· Hy weier om hom te onderwerp aan die Filistyne, wat daardie tyd heersers in Palestina was.

· Hy soek 'n rede om teen hulle op te tree.

· Hy loop met 'n vergeldingsdrang - iets wat tot die ou mens behoort.

· Hy het op 'n stadium 30 jakkalse aan mekaar gebind met brandende fakkels aan hulle sterte 

· en so die landerye van die Filistyne afgebrand.

· Verder het hy met 'n donkie-kakabeen 1000 Filistyne doodgeslaan,

· In hoofstuk 16 lees ons hoe Simson na Gasa gegaan het 

· na die prostituut Delila,

· en hoe hy keer op keer vir haar gelieg het.

Simson was nie 'n soet outjie nie!

Tog het die Here Simson gebruik om te begin om sy volk te verlos.

Hoe begin die Here om sy volk te verlos?

Nou gaan ons kyk na 'n interessantheid:

Kom ons kyk na die tye wat die Here ingegryp het in Simson se lewe.

U sal sien dat die Here vir groot dele van Simson se lewe hom los... 

· laat hy maar doen wat hy wil – 

· die Here reageer nie.

Maar daar was twee geleenthede waar die Here wel ingegryp het in sy lewe.

Die eerste is by Kakebeenhoogte - wat later Roepersfontein genoem is.

Daar het Simson 1000 Filistyne met 'n donkie-kakebeen doodgeslaan,

· en goed - daaroor het die Here niks gesê nie.

Maar toe sing Simson daaroor:

Rigters 15:

15  Toe kry Simson die vars kakebeen van ‘n donkie in die hande en hy vat dit vas en slaan ‘n  duisend Filistyne daarmee dood. 16  Toe sê hy: “Met die kakebeen van ‘n donkie het ek ‘n hopie van hulle gemaak, met die kakebeen van ‘n donkie het ek duisend man doodgeslaan.” 17  Toe hy dit gesê het, het hy die kakebeen weggegooi en die plek Kakebeenshoogte genoem.

En toe gryp die Here in Simson se lewe in:

Hy doen dit deur die sterke Simson dors te laat word;

en daar staan: so dors dat hy wou doodgaan.

In 'n oomblik het die Here hom laat swak word.

Hierdeur het die Here 'n boodskap deurgegee:

Simson, dit is nie hoe EK die volk wil verlos van 'n verkeerde lewe nie!

Wat het Simson verkeerd gedoen?

Hy het 'n lied gesing!
Het u dit opgemerk: dit was 'n lied ter ere van homself.

Sy krag het hy toegeskryf aan sy eie vermoëns;

asof dit 'n krag uit homself was.

“EK het dit gedoen....”  - sing hy.
Kom ons noem dit: selfgenoegsaamheid!
...teenoor: afhanklikheid.

Wat is die verskil?

In die een geval behou jy kontak met jou Here...

...en in die ander geval verbreek jy daardie kontak.
En daaroor het die Here hom bestraf – en getugtig.

En as die Here begin om sy volk te verlos van 'n verkerde soort lewe...

...dan begin hy op hierdie punt:

Dis die beginpunt!

Pasop vir 'n selfgenoegsame lewe...

...leer om konsekwent in afhanklikheid te lewe.

Maar die Here het daarna aan Simson water gegee;

nie op 'n gewone manier nie - maar deur 'n wonder:

Die Here kloof die grond oop sodat daar water uitkom.

Die belangrike is:

Simson moet nou weet dat hierdie water van die Here afkom,

en sonder hierdie water sou hy sterf.

So is Simson se kontak met die Here herstel.

Die tweede keer wat die Here ingegryp het in Simson se lewe,

was in die huis van Delila:

Delila het probeer om die geheim uit Simson te kry - waarom hy so strek is.

Elke keer het Simson 'n leuen vertel.

· Eers sê hy hulle moet hom bind met 7 vars lyne,

· daarna sê hy hulle moet hom bind met nuwe toue,

· en daarna: hulle moet weefsel saam met sy 7 haarvlegsels invleg.

Elke keer het Simson losgekom - die toue gebreek asof dit spinnerakke was;

en elke keer: tot groot vermaak van homself.

Ook die vierde keer lieg hy vir Delila:

· en sê dat as sy hare afgeskeer word, hy swak sal word.

· Toe hy slaap, skeer hulle sy hare af,

· en met die wakker word was hy baie verbaas:

· want ewe skielik het hy geen krag nie.

· Hy het dit nie verwag nie – 

· want hy het geweet sy krag kom van die Here - dit sit nie in sy hare nie.

Maar daar staan: dat die Here van hom gewyk het.

· Die Here het sy krag weggevat – en hom laat swak word.

En so is Simson oorgegee in die hande van die Filistyne,

en hulle het sy oë uitgesteek 

en hom laat graan maal in die tronk.

So het die Here vir 'n tweede keer ‘n boodskap deurgegee:

En ook hierdie boodskap is 'n antwoord op die vraag:

Hoe begin die Here om sy volk te verlos van 'n verkeerde soort lewe?

Nou: Teen watter dade in sy lewe is hierdie ingryping van die Here gemik?

Kan u sien dat dit op geen manier verband hou met 

· sy moorde, stelery, prositusie, of enige sondige daad nie,

maar dit word verbind aan die manier waarop hy speel met sy krag;

en daaruit genot put,

en dit aanwend tot sy eie vermaak.

En wat is dit?

Selfgenoegsaamheid!

Asof hierdie krag SY eie krag was – iets uit homself!

Die kern van Simson se probleem hierdie twee kere was:

· hy het kontak met die Here verloor!

· Sy vertroue was op homself! 
· Sy trots wat op homself gerig!

En toe gryp die Here in,

· Deur sy krag weg te neem,

· en hom blind te laat word,

· en toe moet hy graan maal.

En toe het hy baie tyd om te dink; 

net soos Paulus ook vir drie dae blind was - sodat hy kon dink.

En Simson het tot insig gekom:

dit spreek baie duidelik uit sy laaste daad - 'n heldedaad:

Kom ons lees dit in Rigters 16:

22  Daar het sy hare wat afgeskeer was, weer begin groei. 23  Die leiers van die Filistyne het bymekaargekom om ‘n groot offer te bring vir hulle god Dagon en om fees te vier. Hulle het gesê: “Ons god het ons vyand Simson in ons mag oorgegee.” 24  Toe die Filistyne hom sien, het hulle hulle god geprys en gesê: “Ons god het ons vyand in ons mag oorgegee, ons vyand wat ons land verwoes het, hy wat so baie van ons doodgemaak het!” 25  Toe die Filistyne lekker vrolik was, het hulle gesê: “Roep vir Simson dat hy ons kom vermaak.” Hulle het toe vir Simson uit die tronk laat kom, en hy het hulle vermaak. Hulle het hom tussen die tempelpilare laat staan, 26  en hy het vir die helper wat hom aan die hand vasgehou het, gesê: “Laat my so staan dat ek die pilare kan voel waarop die tempel rus en dat ek daarteen kan leun.” 27  Die tempel was vol mans en vrouens. Al die leiers van die Filistyne was daar, en op die dak was omtrent drie duisend mans en vrouens wat gekyk het hoe Simson hulle vermaak. 28  Toe roep Simson tot die Here: “Here my God, dink tog aan my! Maak my tog net hierdie een keer sterk, o God, dat ek my met een daad op die Filistyne kan wreek oor my twee oë!”  29  Simson het die twee middelpilare waarop die tempel rus, vasgevat en teen hulle geleun met sy regterarm om die een en sy linkerarm om die ander. 30  Toe sê hy: “Laat my sterf saam met die Filistyne.” Hy het met al sy krag getrek, en die tempel het ingeval op die leiers van die Filistyne en op die mense daarin. So het Simson met sy dood meer mense doodgemaak as in sy lewe.

Pas voor hierdie heldedaad, het Simson gebid:

Here, dink tog aan my en versterk my net hierdie een keer. 

Die Here het sy gebed verhoor.

Wat het gebeur?

Kontak is herstel...

...die verbinding met God is weer daar.

Die diepe afhanklikheid is terug!

Maar as Simson sy VERTROUE nie op die krag van die Here gestel het nie, sou die Here hom nie versterk het nie. 

Hierdie laaste daad van Simson was 'n daad van 'n herstelde kontak met sy Here!

Hoe begin die Here sy volk verlos van 'n verkeerde lewe?

Nie deur aan hulle 'n voorbeeld te gee van 'n man wat pragtig mooi en skoon lewe nie.

Nie deur klem te plaas op 'n goeie morele en sedelike lewe nie...

...dit kom wel later!

Maar dit is nie die beginpunt nie.

Die beginpunt is:

'n Voorbeeld van 'n man wat kontak met die Here behou.

En die twee keer wat kontak verbreek is...

...het die Here op dramatiese wyse ingegryp!

In Hebreërs 11 word Simson ook 'n geloofsheld genoem - ten spyte van sy sondelewe.

Hy is 'n geloofsheld, nie net omdat hy die afgodstempel inmekaar laat stort het nie,

maar omdat hy vir sy groot fisiese krag op die Here vertrou het,

...sy afhanklikheid van die Here besef het!

En die Here het sy lewe deur aan hom daardie krag gegee.

...behalwe die twee keer wat Simson nie op die Here vertrou het nie,

...toe het die Here ingegryp en hom swak gemaak.

Dit gaan dus oor eerste dinge eerste!
Wat kom eerste, as dit gaan oor verlossing van 'n verkeerde lewe?

'n Mooi en korrekte morele lewe?

Die les van die geskiedenis van Simson is dit:

'n afhanklikheidslewe, kom altyd eerste – en daarna kom 'n regte morele lewe.

'n Morele lewe sonder kontak met die Here...

...word 'n stelsel op sy eie;

...dit word 'n kultuurvorm...

...en niks meer nie.

Maar wat is fout daarmee?   ...om te begin met 'n mooi sedelike lewe?

Miskien is dit nie soseer 'n fout...  as 'n gevaar nie.

En die gevaar is dat dit selfgenoegsaamheid versterk!

En selfgenoegsaamheid lei tot selftrots:

Ek lewe tog beter as baie ander mense.

En jou kontak met die Here word al hoe swakker.
Want kontak met die Here beteken:

...jy gee al die erkenning aan Hom – en niks aan jouself nie!

As jy hierdie jaar wil begin...

...met watse pragtige voorneme ook al...

...begin deur kontak met die Here sterk te maak – en deurlopenjd te maak;

Anders gaan niks anders slaag nie.

***********************************

DATUM GEPREEK: 21 November 1993

  GELEENTHEID: Reeks oor Fil - laaste preek van reeks

